
Abstract 
 

Prophet Abraham is the father of the three Abrahamic faiths: Judaism, 

Christianity, and Islam. His unshakable devotion and obedience to God have 

earned him respect from all three religions. The life of Prophet Abraham is 

richly documented in sacred texts. However, due to a lack of archaeological 

evidence, many contemporary philosophers view the figure of Abraham (a.s) as 

mythology. However, there are no in-depth descriptions of Abraham's life in 

ancient sources. Still, Modern archaeology has many findings which confirm the 

historicity of this Semitic figure and its society, even his name. Excavations in 

Egypt, Iraq, Palestine, and Syria have revealed artifacts, inscriptions, and other 

things that correspond to Abraham's social background described in the Bible 

and Quran.  

This article is an attempt to presents social background of Prophet Abraham (as) 

as described in the Quran and Bible. In order to prove that Abraham was a real 

person, the research will also show that how these facts can be confirmed by 

modern archaeology.  

م

 

ت

  
ہ
 ي د 

یہودیت اور دیگر ابراہیمی  مذاہب کے جدِ امجد سیدنا ابراہیم علیہ السلام تسلیم کیے جاتے ہیں ۔  

 ۔حتیٰ  یہودیت، عیسائیت اور اسلام تینوں مذاہب می آپ علیہ السلام کی حیثیت یکساں طور پر مسلم ہے

کہ ابراہیمی  مذاہب کی آخری کڑی اسلام کو خود اس کے متون می دین ابراہیم قرار دیا گیا ہے۔ 

1

سیدنا 

ابراہیم علیہ السلام کا ذکر بائیب اور قرآن دونوں می ہی موجود ہے۔ قرآن مجید  می  آپ علیہ السلام کے  

بھی ہیں،  لیکن اپنے منفرد اسلوب کے پیش اس  بارے می کئی واقعات منقول ہیں، جو یقیناً قابل اعتبار  

و اختصار پایا جاتا ہے ۔دوسری جانب بائیب اس ضمن می تفصیل فراہم کرتی ہے   حوالے سے کافی ایجاز 

لیکن بیرونی اثرات کے پیش نظر وہ تفصیل قدرے ناقابل اعتبار ہے۔ زیر نظر مقالے می ہم جدید علم 

اور بائیب اور قرآنی    کی روشنی می تاریخی غلطیوں سے دامن بچاتے ہوئے ہم کچھ بنیادی  الآثار، تاریخ 

 حقائق  پر روشنی ڈالیں گے۔ 

 موضوع کی اہمی 

قرآن مجید می اللہ تعالیٰ نے کئی اممِ سابقہ کی تاریخ اور ان کے عبرت انگیز واقعات بیان کیے 

یہ کہا جائے تو مبالغہ نہ ہوگا کہ قرآن کے ہر چند  ورق بعد کسی سابقہ امت یا شخصیت کا ذکر موجود بلکہ  ہیں  

  جاتا ہے۔حضرت شاہ ولی اللہ علم ہے۔ قرآن مجید کے ان مضامین کو اصولِ تفسیر می ’’علم التذکیر‘‘ کہا 

علم التذکیر بایام اللہ وھو بیان تلک الوقائع والحوادث التی  تذکیر کے بارے می لکھتے ہیں:

علیھم   الانبیاء  کقصص  مین  للمجر  ونکالا  المطیعین  علی   
ً
انعاما تعالیٰ  اللہ  احدثھا 

بایا(الصلوات والتسلیمات ومواقف شعوبھم واقوامھم مہھم ان علم تذکیر  مراد  اللہ سے  م 

اور مجرموں پر عذاب کے   والوں پر انعام کے طور پر  کا بیان ہے جو اطاعت کرنے  اور حوادث  واقعات 

اور اقوام کے   وارد ہوئے تھے۔ جیسا کہ انبیاء علیہم السلام کے واقعات کے ساتھ ان کے قبیلوں  طور پر 

)مقامات۔ 

2

قرآن مجید مخاطبین کو یہ دعوت دیتا ہے کہ وہ سیاحت کریں اور خدا کی نافرمانی کرنے والوں کا انجام   

 کے ساتھ دیکھیں۔ ارشاد باری تعالیٰ ہے: (Empirical Evidence)شواہد حسی 

3

  ہے۔  دیکھو، مجرموں کا انجام کیسا ہوا کرکےسیر زمین می 

ان  واقعات منقول ہیں   و  مذکورہ آیت کریمہ سے یہ معلوم ہوا کہ قرآن مجید می جو قصص 

واقعات کو بیان کرنے کا فلسفہ یہی ہے کہ  لوگ عبرت حاصل کریں اور اس امر کو محققین نے قرآن مجید 

ا اللہ  کی ایک جہت  کے بنیادی موضوعات می شامل کیا ہے۔دراصل    (Dimension)سی تذکیر بایام 

آثارِ قدیمہ   ۔ ہم کہہ سکتے ہیں کہ  کا مطالعہ ہے  کی   (Archaeology)آثار قدیمہ  القرآن  حقیقتاً علوم 

قرآن فہمی کے لیے بھی علم الآثار کی اہمی کے بارے می برصغیر کے مشہور مفسر  ایک ذیلی شاخ ہے۔

  ہیں: علامہ عبدالماجد دریاآبادی لکھتے

کیا  ( مطالعہ  کا  )آرکیالوجی  و معرفت کے پہلو سے  ایمان  اور  اگر صحیح نقطہ نظر 

جائے تو یہ بجائے خود ایک جہاد ہے۔ 

4

 

کے   اور کسی سفر  رکھتے تھے  دلچسپی  تاریخ سے گہری  وسلم بھی  اللہ علیہ  نبی صلی  پیارے  خود 

ضرور کرتے تھے۔ تاہم آپ کا یہ طریقہ تھا دوران کہیں کسی قوم کے باقیات ہوتے تو آپ اس کی نشاندہی 

کہ اس جگہ زیادہ قیام نہیں کرتے تھے کیونکہ ان جگہوں کو دیکھنے کا مقصد تفریح نہیں عبرت ہے۔ چنانچہ 

کو مختلف   کرام  آپ نے صحابہ  تو  مدائن صالح سے گزرے  وسلم  اللہ علیہ  آپ صلی  منقول ہے کہ جب 

ت سے آگاہ کیا تاکہ انھیں قرآن می بیان کردہ  واقعات پر  جگہوں کی نشاندہی کرتے ہوئے ان کی تفصیلا

 حاصل ہو۔  

 

ن
 
ی قی

 

ت

 مزید 

 سابقہ کام کا مطالعہ 

اور  علم تاریخ  اور مذہب کے باہمی مطالعےپر بہت سے جید محققین نے قلم اٹھایا ہے۔ مسیحی 

ہاں   اسکالرز کے  جو بائیب کے    Biblical Archaeologyیہودی  ذخیرہ  موجود ہے  پورا  نام سے  کے 

تا  ہاں  علم کے  اہل  کاوش  ہے جبکہ مسلمان  کی  جائزہ لینے  روشنی می  کی  الآثار  علم  کو  ارض واقعات  ریخ 

مسلمانوں کے مسیحی اور یہودی اسکالرز سے کئی زمانوں پہلے  القرآن کے عنوان سے یہ لٹریچر  موجود ہے۔

افادیت سے بخوبی واقف تھے  اسی لیے ہمیں ایک بہت   و  اس  علم کی اہمی  دورِ عروج سے ہی مسلم حکما 

ذکر کردہ اقوام  اور بستیوں کی جانب سفر   بڑی تعداد می ایسے محققین کا نام ملتا ہے جنھوں نے قرآن مجید کی

کرکے آثار و شواہد کے احوال لکھے ہیں اور کئی کتبات کے بھی حوالے دیے ہیں۔بنوامیہ اور بنو عباس کے  

ان مقامات   سے دریافت ہونے والے  کتبات کے باقاعدہ تراجم بھی کیے گئے۔    (Heritage)دور می  

موت می منہدم شدہ  قلعہ ’’حصن غراب‘‘ سے ایک کتبہ ملا جس   حضرت امیر معاویہؓ کے زمانے می حضر

ھ( نے اپنی تاریخ    677می قوم ِ ھود کا ذکر موجود تھا۔یہ کتبہ اور اس کا ترجمہ علامہ  شہاب الدین نویری )

مسالک الابصار می نقل کیا ہے۔  

5

 

ابن    (c. 930)تیسری صدی ہجری   المعروف  احمد بن علی  ابو بکر  دان   کے مشہور سائنس 

ي ہ پہلے ایسے شخص تھے جنھوں نے قدیم مصری رسم الخط کے معانی بے نقاب کیے اور   بہت سی مصری  

 

ش
ح
و

کا یہ  ھا م‘‘ می لکھے۔اس طرح سے مغربی دنیا 

 

شت
م
ل

ا ’’ کتاب شوق  علامات کے عربی مطالب اپنی تصنیف 

ی  مشہور مفروضہ بھی بالکل

 

خ
مت 

کی    (Egyptian Hieroglyphs) غلط  ہے کہ مصریوں کے قدیم خط 

’’معجم  (Decipher)رمزکشائی   یاقوت حموی نے  علاوہ  سب سے پہلے تھامس ینگ نے کی۔اس کے 

زیادہ مشہور ہیں    انی  اس بابت 
 
ان کے تراجم لکھے ہیں۔ابن حائک ہ اور  ‘‘می کئی قدیم کتبات  البلدان 

 کتاب ’’اکلیل‘‘ می ایک پورا باب انھی کتبات اور عمارتوں کے تذکرے کے لیے  کیونکہ انھوں نے اپنی

ناز تصنیف   مایہ  دوسری  اپنی  اور  رة العربخاص کیا ہے   جزي 

 

می بھی کئی کتبات کے تراجم بھی کیے   صفة

الارض‘‘ کی تصنیف   ’’صورۃ  الخوارزمی نےبھی اپنی کتاب  دان موسیٰ  ہیں۔اس کے علاوہ مشہور سائنس 

اور ان تمام مقامات کے مشاہدات    می خاص طور پر اصحاب کہف کی تحقیق کی غرض سے کئی اسفار کیے  

 کیے جنھیں اصحاب کہف سے منسوب کیا جاتا ہے۔ 

اس میدان می    اہل علم  ماضی می مسلم  گواہی دیتے ہیں کہ  حوالہ جات  تمام  یہ 

علم کو دستیاب تھے، ان می سے بہت سے    ایک اچھی محنت کرچکے ہیں  اور یہ تمام آثار جو ماضی کے اہل

ان سے بخوبی   ان محققین کی شہادتوں سے استفادہ کرتے ہوئے  ہم   ہمارے پاس موجود نہیں ہیں لیکن 

استفادہ کرسکتے ہیں۔ تاہم یہ بھی حقیقت ہے کہ موجودہ دور می مسلم مورخین کی جانب سے آرکیالوجی، 

جہ دی جا رہی ہے ۔اس ضمن می ماضی قری می اس بالخصوص خطہ عرب کے حوالےسے بہت کم ہی تو

احمد خاں مرحوم نے بھی   القرآن‘‘ لکھی، سرسید  ارض  ’’تاریخ  ندوی نے  پر علامہ سید سلیمان  موضوع 

خطباتِ احمدیہ می  اور مولانا سید ابوالاعلیٰ مودودی مرحوم نے اپنی ممتاز تفسیر تفہیم القرآن می  جغرافیہ ٔ 

 روشنی می اچھی بحث کی ہے،  تاہم ان سبھی کتابوں کو نصف صدی سے زیادہ کا عرصہ قرآن پر تاریخ کی

گزر چکا ہے اور سوائے تاریخ ارض القرآن کے یہ کتب بھی خاص اس موضوع پر نہیں بلکہ ان می ضمنی  

طور پر یہ مباحث آئے ہیں۔ تاہم اب ہر گزرتے دن کے ساتھ نئی تحقیقات سامنے آرہی ہیں جن سے  

 دہ مسلم اہل علم  کی اکثریت بے خبر  ہے۔ موجو

اس وقت انگریزی یا عربی زبان می اس ضمن می جو کام کیا گیا ہے ان می بیشتر شواہد آہنی  

سے تعلق رکھتے ہیں؛ نیز وہ  تحقیقات یہ ضرور ثابت کرتی ہیں کہ مشرق وسطیٰ کہ ایک  (Iron Age)دور 

ن می سیاسی اقتدار کے لیے کوشاں تھا ،  نیز اس لٹریچر می پدری  خانہ بدوش عموری گروہ موجود تھا جو کنعا

کو ثابت کیا گیا ہے،   لیکن کچھ سوالات ایسے ہیں جن کے جوابات   (Patriarchal Narratives)گروہ 

 تاحال تشنہ جواب ہیں: 

 ۔ ابراہیم علیہ السلام کا اُر واقعی جنوب  می واقع تھا یا شمال می ؟ ۱

 ود کی کوئی اثری شہادت اور مثال اُس زمانے می موجود ہے؟  ۔کیا آتش نمر۲

۔ اسمِ ابراہیم ایک ہزار قبل مسیح سے پہلے بھی  ملتا ہے یا یہ پورا بیانیہ آہنی دور کی داستانوں کی  ۳

 یادگار ہے؟ 

 ۔کیا مصر اور کنعان می عبرانیوں کی ہجرت کی کوئی شہادت موجود ہے؟ ۴

وہ سوالات ہیں جن کے جوا اثری شواہد کی روشنی می تلاش کرنا چاہیے۔  یہ  بات ہمیں جدید 

اس امر کی ضرورت ہے کہ جدید اکتشافاتِ اثریہ سے بخوبی فائدہ اٹھاتے ہوئے قرآن کی تفہیم کو مزید بہتر  

کیا  پیش  کرکے  ثابت  پر  بنیادوں  عصری  کو  حقائق  تاریخی  کردہ  بیان  کے  مجید  قرآن  اور  جائے  بنایا 

یہ کہنے پرحق بجانب ہیں کہ یہ مقالہ اس  سلسلے می موجود انھی سوالات کی خلا کو پُر ہم   جائے۔اس لیے  

 کرنے کی کوشش ہے۔ 

 تحقیقِ   کے مقاصد 

  

 

 ی ت
ی

 

خ
ت 

کے بار می   (Historicity)بہت سے ماہرین اور جدید اذہان شخصیتِ ابراہیمی کی تار

کک ہیں؛  

 

ش

 

می
کیونکہ ان کے خیال می آپ علیہ السلام کے بارے می تاریخی شواہد ناکافی ہیں۔جان وان   

رز نے اپنی کتاب  

 

 
می  ان اثری شواہد  پر تنقید     Abraham in History and Traditionsس

 کے لیے پیش کیے جاتے ہیں۔ ان کا کہنا ہے کہ ان شواہد کا تعلق

 

 

 

 

 دو کی ہے جو آپ علیہ السلام کی تاری

ہزار قبل مسیح کے بجائے آہنی دور یعنی ہزار قبل مسیح کے بعد کا ہے۔ 

6

اسی طرح معروف آرکیالوجسٹ  

اکثر ماہرین اثریات اب یہ امید چھوڑ چکے ہیں کہ کسی بھی  طرح ہم ابراہیم، اسحاق یا  “ڈیور  بھی کہتے ہیں کہ  

اس بارے می کوئی بھی  یعقوب ]علیہ السلام[ کو تاریخی شخصیات ثابت کرسکتے ہیں کیونکہ  ہمارے پاس 

”اثری شہادت   میسر نہیں ہے۔

7

ءکے    2000راقم کی رائے می اب یہ خیال درست نہیں ہے  کیونکہ سن  

بعد ہونے والی کھدائیوں سے کئی مزید شواہد  ہمیں مل چکے ہیں اور ماضی می بھی دریافت ہونے والے کئی  

ہونے کی وجہ سے یہ تاثر پیدا ہوا کہ ابراہیم علیہ السلام کے وہ    شواہد ایسے ہیں جن کی توجیہات درست نہ

سماجی پس منظر جو  مقدس صحائف بیان کرتے ہیں؛ اس کی تصدیق اثری شواہد نہیں کرتے۔ یہ شواہدہم  

 موقع محل پر پیش کریں گے۔  

کے    مذہبی صحائف می سیدنا ابراہیم علیہ السلام  کے معاشرےاس تحقیق کا مقصد یہی ہے کہ  

واضح  بات  یہ  تاکہ  کیا جائے  روشنی می  کی  اثری شواہد  جائزہ  کا  ان  جو قرائن بتائے گئے ہیں  بارے می 

علمی  ایک   

 

 

 

 

تاری کی  آپ  بلکہ  کردار نہیں  افسانوی  یا  فرضی  کوئی  السلام  علیہ  ابراہیم  سیدنا  کہ  ہوسکے 

می پیش کیے گئے  ہیں جن اس مقصد کے لیے ہم مستند مصادر سے اثری شواہد اس تحقیق    حقیقت ہے۔

وی   اخبارات،  اور  جرائد  والے  کرنے  شایع  خبریں  سائنسی  جرنلز،  کے  سوسائٹیز  آرکیالوجیکل  می 

سائٹس اور تاریخ کی کچھ کتابیں شامل ہیں، نیز کئی مواقع پر مقدس صحائف سے بھی حوالہ جات نقل کیے  

 گئے ہیں۔

 ابراہیم علیہ السلام کا خاندانی پس  منظر 

اور خود آپ علیہ السلام کا تعلق   ؛  اقوام کے جد امجد سمجھے جاتے ہیں  ابراہیم علیہ السلام سامی 

بھی سامی قوم سے بتلایا جاتا ہے۔ بائیب کے مفروضے کے مطابق طوفان نوح کے بعد  ان کے بیٹے سام کی   

 ہند کے مغربی خطوں می سفید فام اولاد بین النہرین کی وادیوں، جزیرہ عرب، بحر احمر کے جنوب اور بحر 

آباد ہوگئے تھے ۔ 

8

ی، بابلی، عبرانی اور عربی نسل آبادیوں کو سامی کہا  

ی ق

 

ي ی
ف

اسی حوالے سے آرامی، عموری،

قبل مسیح کے بعد وسط ایشیا   5000جاتا ہے۔تاریخی اعتبار سے یہ سامی قوم طوفان نوح کے بعد یعنی کم از کم 

ي ا  سے ہی ہجرت کرکے مشرق  

 

ي ی
م
وسطیٰ کی جانب آگئے۔ یہ مفروضہ بائبل کے مطابق ہے جہاں    می آر

 تھا۔ 

 

ن
 
ی

 

 ي
می

یہ کہا گیا ہے کہ ’’میرا باپ ایک خانہ بدوش آر

9

لیکن مورخین وسیع تناظر می یہی تسلیم کرتے    

کر سامی   باشندوں سے مل  وہ لوگ ہیں جنھوں نے مشرقِ وسطیٰ کے  ہیں سامی کوئی نسلی گروہ نہیں بلکہ 

 دی۔  زبانیں تشکیل

ازاں یہ   ابراہیم علیہ السلام کےقبیلے کے لیے لفظ عبرانی استعمال ہوا ہے۔بعد  بائیب می حضرت 

اور اس کے معنی کے بارے  لفظ خصوصی طور پر بنی اسرائیل کے لیے مختص کردیا گیا۔اس لفظ کی اصل 

 می دو مفروضے ہیں۔ 

’’عابر‘‘  نام کے ایک سامی یا  ’’عبر‘‘   النسل سردار تھے۔یہ مشہور پیغمبر صالح  پہلا نظریہ یہ ہے کہ 

د  بن سام بن  نوح ہے۔یہ کنعان می پیدا ہوئے  

 

ي

 

ش

 

خ
ف

کے بیٹے تھے۔ ان کا سلسلہ نسب عبر بن  شالح بن ار

اور انھی عبر کی نسبت سے انھیں عبرانی کہا جاتا ہے۔ اگر ہم اس مفروضے کو تجزیے کے لیے پیش   تھے 

کا زمانہ    (Selah) کردیتی ہیں۔ یہودی اور مسلم قصوں کے مطابق  کریں تو  منقول روایات اس کی تصدیق

لگ بھگ تین ہزار قبل مسیح ہے۔ قرآن می بھی اس پیغمبر کا ذکر موجود ہے جو عہدابراہیمی سے قبل کم و  

اور بائیب کے عربی النسل    3000BCبیش   اگر قرآن   می قوم ثمود کی جانب مبعوث کیے گئے تھے۔ 

ہیں  ہی  ایک  انی   صالح  عبر  کہ  اخذ کرسکتے ہیں  یہ نتیجہ  اس سے  ہم  تو  ہیں  اولاد می سے  کی  انھی  اور عبر 

سامیوں کا ہی ایک گروہ تھا جو اپنی اصل می عربی النسل ہی تھے   تاہم یہ واضح رہے کہ ان کی زبان مختلف  

 تھی۔اطلس القرآن کے مصنف لکھتے ہیں:

کے زمانے می [  2000BC]ہزاروی قبل مسیح    ’’عبری یا عبرانی کی اصطلاح کا اطلاق دوسری

 عرب کے شمالی علاقے اور صحرائے شام می رہنے والے عربی قبائل اور اس علاقے  
ٔ
جزیرہ

کا ہم معنی بن چکا   اور بدوی  اقوام پر کیا جاتا تھا۔ حتیٰ کہ لفظ عبری صحرائی  کی دوسری عربی 

 رری
ي ی
ھ

’’ ’’ابری‘‘  اور مسماری نوشتوں می  الفاظ بھی اسی معنی  تھا۔ فرعونی  اور عبیرو کے    ‘‘

نہ  تک  وجود  کا  یہودیوں  یا  موسویوں   ‘ اسرائیلیوں  وقت  اس  ہیں۔  گئے  کیے  استعمال  می 

تھا۔‘‘ 

10

 

اوِر( کے معنی   اس بارے می دوسرا  نظریہ بھی ہماری توجہ کے قابل ہے کہ لفظ عبر )عبرانی می 

 عربی النسل سامی گروہ بین النہرین سے کنعان می  عبور کرنے کے ہیں۔ اس لحاظ سے کہا جاتا ہے کہ جب

’’اوِر‘‘   انھیں  نے  لوگوں  مقامی  تو  ہوا  دریاکی  (Passers)وارد  لوگ  یہ  کہ  یہ تھے  کے معنی  کہا، جس 

دوسری جانب سے آئے ہیں۔ بائیب کا یہ بیان کہ ابراہیم علیہ السلام نے اپنی زوجہ سے یہ وصیت کی کہ  

نیوں می نہیں ہونی چاہیے،بلکہ ان کے آبائی وطن سے ہونی چاہیے، صاف  ظاہر  ان کے بیٹے کی شادی کنعا

کرتاہے کہ  ابراہیم علیہ السلام کی نسل کنعان کی قدیم نسل سے بالکل مختلف تھی۔ 

11

 

اس تفصیل سے یہ حقیقت واضح ہے سامی کوئی خاص نسل کے بجائے مختلف زبانیں بولنے والے  

السلام کی اولادوں می سے تھے جو دریا پار سے کنعان می آئے تھے۔وسط    لوگ تھے، جبکہ عبر صالح علیہ

اس  خانہ   ایک ملا جلا خانہ بدوش گروہ عموری تھا۔ شرق وسطیٰ کی تاریخ می  کا  اور عبرانیوں  آریا  ایشیائی 

کہا جاتا ہے۔ بائیب کا بیان کردہ   (Amorites)بدوش قوم کا تذکرہ بھی بارہاں آتا ہے جنھیں ’’عموری‘‘  

نسب نامہ اور خود آپ کا غیرسامی نام بھی اسی طرف اشارہ کرتا ہے کہ نسلی اعتبار سے آپ کنعان کی قدیم  



 2022 دسمبر- لائیجو شش ماہی تحقیقی مجلّہ علوم اسلامیہ-فہمِ اسلام

156 

قوم سے تعلق نہیں رکھتے تھے بلکہ آپ اُس سامی گروہ سے تھے جو خانہ بدوش عموریوں کے ساتھ گھل مل  

 لکھتے ہیں: گئے تھے۔مشہور فرانسیسی مصنف سینویس

’’قدیم کلدانی سلطنت کے زمانہ می کچھ ایسے خانہ بدوش کلدانیوں کے گروہ تھے جو فرات  

اسُ   اور شام کے درمیانی وسیع زمین می نقل و حرکت کرتے رہتے تھے۔ ہر گروہ بزرگ 

، نوکر چاکر رکھتے تھے۔ یہ   کا شیخ ہوتا تھا۔ یہ شیخ اپنے ساتھ بہت سی عورتیں، بچے  جماعت 

رہتے   سب بردار  فرماں  شیخ کے  اپنے  اور  کرتے  زندگی بسر  طرح  کی  خاندان  بڑے  ایک 

 رکھتا تھا۔ جس زمین می مویشی کے 
ے
تھے۔ ہر خاندان بکریوں، بھیڑوں اور اونٹوں کے گلّ

اور اونٹوں  کی کھال کے خیمے قائم    چرنے کے قابل گھاس پاتے تھے وہیں قیام کرتے تھے 

ر جب اُس سرزمین  کی گھاس ختم ہوجاتی تھی تو دوسری زمین کی  کرکے اُن می رہتے تھے او

تلاش می روانہ ہوجاتے تھے۔ 

12

 ‘‘ 

کا  خاندان  بالعموم  جو  گزارتے تھے  زندگی  ماتحت  کے  سردار  لوگ  یہ  والے  رہنے  می  صحراؤں 

تھے۔بزرگ ترین  فرد ہوا کرتا تھا۔ حضرت ابراہیم علیہ السلام بھی اُن ہی شیوخ می سے ایک  

13

کیرن    

 آرم اسٹرانگ لکھتی ہیں : 

سیلانی   ان  وہ  کہ  ہے  خیال  کا  ملتا لیکن محققین  نہیں  ریکارڈ  عصر  ہم  کوئی  کا  ابراہام  ہمیں 

 مي ا   
ت

 

ت
سرداروں می سے ایک ہوں گے جو تین ہزار برس قبل مسیح می اپنے لوگوں کو میسوپو

 کی طرف لے کر گئے ۔یہ جہاں گرد مغربی سامی

 

ن

 

ي ی

 

ی ی

 زبانیں بولتے تھے جن  سے میڈی ٹر

ثقافتی  کی  ان  ۔  تھے  بدوش نہیں  خانہ  بدوؤں جیسے مستقل  شامل تھے۔وہ  بھی  عبرانی  می 

حیثیت صحرا نشینوں سے برتر تھی۔ ان می کرائے کے سپاہی، سرکاری ملازم، تاجر اور دیگر 

پیشوں سے وابستہ لوگ بھی شامل تھے۔

14 
م نے اپنی زوجہ سے یہ وصیت کی کہ ان کے بیٹے کی شادی بائیب می لکھا ہے کہ ابراہیم علیہ السلا 

کنعانیوں می نہیں ہونی چاہیے،بلکہ ان کے آبائی وطن سے ہونی چاہیے، 

15

یہ جملہ صاف  ظاہر کرتاہے کہ   

 ابراہیم علیہ السلام کی نسل کنعان کی قدیم نسل سے بالکل مختلف تھی۔ 

 کی تفصیل آگے آرہی ہے۔ (Ur)کنعان۔۔۔نقشے می واضح اُربین النہرین  اور 

 علیہ السلام   اثری شواہد می اسمِ ابراہیم 

’’    ابراہیم علیہ السلام سیدنا ’’ابرام‘‘ تھا یعنی  نام بائبل کے مطابق  والدکا  المرتبہ  ‘‘۔ خدا سے  عظیم 

پ کے ہیں۔ ابراہم یا عربی می )ابراہیم( ہوا جس کے معنی قوموں کے با میثاق کے بعد آپ کا نام ابراہم  

  ۔ لفظ ابراہیم کو اکثر علماء نے عجمی  یعنی غیر عربی قرار دیا ہے۔ ابراہیم ہی آپ کا مشہور و معروف نام ہے

16

  

ابن خلدون بھی بیان کرتے ہیں کہ ابن عابر  اور ابراہیم علیہ السلام  ۔  یہی نام آپ کا مشہور و معروف ہے 

اور عجمی زبان بولتے تھے۔ کے اجداد عربی سے   ناواقف تھے 

17

۔ بابلی  یہ لفظ دراصل بابلی زبان سے ہے 

جاتا تھا۔  کہا  ابَ  کو بھی  دیوتا سین  چاند  زمانے می  اس  باپ ہے چنانچہ  ابَ کے معنی  زبان می 

18

بابلی 

   ۔کی صور ت می ملتا ہے  Abaramaتہذی می ہمیں یہ نام ایک قدیم دستاویز می  

19

جس کے معنی  

والا ہے۔ حقیقی باپ یعنی خدا سے محبت کرنے 

20

اصلا   کا نام بھی  زوجہ سارہ    Sarratuاسی طرح آپ کی 

 جلتے مختلف مشتقات مثلاً  ابورہانا،   ہوسکتا ہے جو بابلی دیوتا سین کی  ملکہ کا نام بھی تھا۔ ابراہم اور اس سے ملتے

، اگریٹ، ماری اور دیگر 

 

 ي لہ، سائپرس، مصر ، دی لی ت
ت
ابورام  ، ایبرم، وغیرہ کثرت سے مختلف بستیوں مثلاً ا

علاقوں سے ملنے والے دستاویز می موجود ہیں ۔ ان کے بارے می مشرق وسطیٰ کے مستند ترین مورخ  

یہ حوالے ظاہر کرتے ہیں کہ مغربی سامیوں می ابرام غیرمعروف نام نہیں  پروفیسر گوستا کہتے ہیں کہ  ’’

تھا۔‘‘ 

21

 

 آپ علیہ السلام کا زمانہ؛ تاریخ اثری شواہد کی روشنی می  

کا زمانے کا تعین کرنا انتہائی مشکل ہے۔مورخین بالعموم   سے    2200سیدنا ابراہیم علیہ السلام 

بائیب می پیغمبروں کی عمر کا حساب دیکھیں تو ان کی روشنی می    قبل مسیح کے درمیان بتاتے ہیں۔  2000

رائے   کی  ماہرین  دھاتی عہد  2300سے    2200تاریخ کے  ابتدائی   Early Bronze)قبل مسیح یعنی 

Age)    بنتی ہے لیکن یہ تاریخ بائیب می بیان کردہ زندگی کے مبالغہ آمیز   مدت  پر مبنی ہے اس لیے اس پر

کا انتقال ہوا  تو ان کی عمر   اعتماد کرنا خاصا مشکل ہے۔ مثلاً بائیب کے مطابق جب سیدنا ابراہیم علیہ السلام 

اہم    175 اکثر  پر تسلیم کرسکتے ہیں لیکن   طور  استثنائی  بارے می  کے  دو شخصیات  ایک  ہم  عمر  یہ   ، تھی 

اس    2200شخصیات کے متعلق اس قدر طویل عمر خیال کرنا مغالطہ کے سوا کچھ نہیں۔ کا عہد  سے قبل  

لیے بھی ممکن نہیں ہے کہ جو حالات و واقعات اور شواہد ابراہیم  علیہ السلام سے منسوب کیےگئے ، اثری 

شواہد سے ملنے والی تمام تر معلومات ان سے متصادم ہیں۔ مثلاً ہم یہاں تین بنیادی  نکات بیان کریں گے ؛ 

قبل مسیح سے پہلے کانہیں ہے، بلکہ آپ   1900کہ ابراہیم کا  عہد  جن کی روشنی می بجا طور پر کہا جاسکتا ہے  

زمانہ   بنیادی   1700سے    1900کا  پاس مندرجہ   درمیان می ہے۔اس کے لیے ہمارے  قبل مسیح کے 

 شواہد موجود ہیں۔

، مثلاً ۱ کا نام ہمیں صحائف می ملتا ہے  ۔ ابراہیم علیہ السلام کی زندگی سے متعلق جن شہروں 

قبل مسیح سے پہلے نہیں تھا۔ بائیب  1900 السبع وغیرہ، ان شہروں کا وجود  حبرون، بئیر

22

می یروشلم کے  

قبل مسیح سے پہلے    1800بادشاہ ملک صدق کا ذکر ہے، جبکہ آرکیالوجی کی روشنی می یہ بات حتمی ہے کہ  

یروشلم می کسی متمدن آبادی کا وجود نہیں تھا۔ 

23

بعد تعمیر ہوئے۔ آثارِ    قبل مسیح کے  1800یہ تمام شہر  

 لکھتے ہیں:  Israel Finkelsteinقدیمہ کے ماہر پروفیسر 

Important biblical sites that are mentioned in the Abraham stories, 

such as Shechem, Beer-Sheba, and Hebron, did not yield finds 

from the Intermediate Bronze Age (IBA). These sites were simply 

not inhabited at that time.”24 

اور   السبعبائبل کے اہم مقامات جن کا تذکرہ ابراہیم کی کہانیوں می کیا گیا ہے، جیسے سکم، بیئر  “

کا کوئی ثبوت میسر نہیں ہے۔ اس وقت یہ جگہیں بالکل   ، ان شہروں می کانسی کے درمیانی عہد  حبرون 

 ”آباد نہیں تھیں۔

 پیدائش می سیدنا ابراہیم اور لوط علیہما السلام کے زمانے می مشرق ِ وسطیٰ  کے  ۳
ِ
۔ بائیب کتاب

قبل مسیح کے بعد  1900یہ اتحاد تاریخ می واضح طور پر کئی بادشاہوں کے باہم جنگی اتحاد کا تذکرہ ملتا ہے۔ 

اور نہ ہی ان می کوئی اتحاد کا ثبوت ملتا   کا وجود تھا  ہی ملتا ہے کیونکہ اس سے قبل نہ ہی ان تمام ریاستوں 

 ہے۔ 

۔قرآن مجید اور بائیب کے مطابق لوط علیہ السلام  آپ کے بھتیجے تھے اور آپ کے ساتھ کئی ۴

اُس زمانے می خشک زمین  سفر بھی کیے   تھے۔ ان کی بعثت بحیرہ مردار کے اس مقام پر ہوئی تھی جہاں 

پورا علاقہ نیست و نابود ہوگیا۔  تھی۔ قرآن کےمطابق اس قوم پر آسمان سے پتھر کی بارش کی اور

25

جدید   

تباہی لگ بھگ   کی  اس علاقے  درمیان    1700سے    1800ارضیاتی سائنس کے مطابق  کے  قبل مسیح 

ئی۔  ہو

26

 

ابراہیم علیہ السلام کے بارے می یہ بات معلوم ہے کہ آپ نے ۵ اور بائیب سے  ۔ قرآن 

قبل مسیح سے پہلے کنعان سے مصر کی   1970عارضی طور پر کنعان سے مصر کی طرف  ہجرت کی تھی۔لیکن  

آثار  ملتے ہیں    جانب ہجرت کی کوئی شہادت  نہیں ملتی ۔ جبکہ اس زمانے کے بعد ہمیں مستقل طور پر ایسے

 Asiatics in middleجن می کنعان اور مصر کے درمیان ہجرت کا ذکر ہے۔ فلس سریتااپنی کتاب 

kingdom Egypt     می ایک کتبے یا قرطاس کا ذکر کرتے ہیں جس می قحط سے متاثرانتہائی کمزور  مرد

طرف   کی  مصر  می  تلاش  کی  خوراک  می  صحرا  جو  ہے  گروہ   کا  عورتوں  ہیں۔ اور  آرہے 

27

غالباً   یہ 

Brooklyn Papyrus    زمانہ کا  جس  ہے  ہے  تذکرہ  بھگ    1800سے  1700کا  لگ  کے  مسیح  قبل 

کم  از  کم  زمانہ  کا  السلام  ابراہیم علیہ  سیدنا  کہ  ہوتی ہے  بات بہتر معلوم  یہ  روشنی می  کی  قرائن  ہے۔ان 

 سے پہلے کا تھا۔   1750قبل مسیح کے بعداور  2000

 اُر شہر کا صحیح مقام 

بتائی  گئی ہے۔  (Ur)بائیب می حضرت ابراہیم علیہ السلام کی جائے پیدائش کلدانیوں کا شہر اُر 

مورخین کی اکثریت کے مطابق یہ شہر جنوبی بین النہرین می واقع ہے۔ لیکن یہ واضح رہنا چاہیے کہ قدیم 

   کے کتبات می اس نام سے بہت سے شہر اس خطے می ملتے ہیں۔
 
بائیب کی وہ عبارت  کتبات بالخصوص ای

  جو اس شہر کی طرف اشارہ کرتی ہے، جن سیاق و سبق  
َ
می آئی ہے، وہاں یہ لازم نہیں لفظِ اُر بطور اسم عَل

 کے معنی می ہی کہا گیا ہے بلکہ یہاں اُر سے مراد آگ بھی ہوسکتا ہے۔  

یہی وجہ ہے کہ مورخین کے ایک بڑی تعداد ایسی بھی ہے جن کے مطابق ابراہیم  علیہ السلام 

اُر جنوبی بین النہرین کے بجائے کہیں اور بالخصوص شما لی خطے می تھا۔ماضی می اکثر یہودی علما نے بھی  کا 

یہی رائے اختیار کی ہے کہ ابراہیم علیہ السلام شمالی بین النہرین می پیدا ہوئے تھے۔ اس حوالے سے کچھ 

 باتیں قابل غور ہیں۔ 

کا حاران کا عمومی سفر   ۔۱ ابراہیم علیہ السلام سے یعقوب علیہ السلام تک تمام عبرانی پیغمبروں 

 اس بات کی طرف اشارہ کرتا ہے کہ اُر اور حاران می نسبتاً کم فاصلہ تھا ۔  

۔ بائیب کے مطابق ابراہیم کنعان کی جانب ہجرت کرتے ہوئے اپنے والد تارح کے ہمراہ ۲

حاران بھی گئے جہاں تارح کی وفات ہوئی،  واقع(  )موجودہ ترکی می 

28

ارُ سے کنعان جاتے ہوئے     یعنی 

حاران راستے می کہیں واقع تھا۔لہٰذا ابراہیم علیہ السلام کا ارُ جنوب کے بجائے شمال یا وسط می ہونا چاہیے  

دونوں  واقع ہوتا ہے کہ  اہم اعتراض یہی  اُر کو تسلیم کرنے می سب سے  کیونکہ جنوبی بین النہرین کے 

اور مختلف سمت می واقع ہیں۔یہ تصور کرنا بھی محال ہے کہ جنوبی    علاقے ایک دوسرے سے انتہائی دور

 بین النہرین سے کنعان جانے کے لیے حاران کا راستہ اختیار کیا جائے۔ 

 

 ترکی می واقع حاران اور اُر۔۔ ابراہیم ؑ کی ہجرت کا راستہ بھی واضح ہے۔ 

ارُ‘‘  ۔ ۳ ’’کلدانی  لیے  کے  ابراہیمی  شہر  می  ترکیب   (Ur of Chaldeans)بائیب  کی 

استعمال ہوئی ہے۔ کلدانی تہذی بین النہرین کے شمال اور وسط می ہی پھیلی ہے اور جنوبی اُر اس تہذی  

 سے براہ راست کوئی تعلق نہیں رکھتا۔ 

رہا ہوں جو خداوند اسرائیل کا خدا تم سے کہتا  می وہ کہہ  بائیب می پیغمبر یوشع کہتے ہیں کہ ’’۔ ۴

‘‘ ہے : بہت زمانہ پہلے تمہارے باپ دادا دریا ئے فرات کے دوسری جانب رہتے تھے۔

29

اس سے پتہ چلتا  

ہے کہ ابراہیم علیہ السلام اور ان کا خاندان دریائے فرات کے بالائی علاقوں می یعنی شمالی بین النہرین می  

 ہے کہ  تاریخ کے مطابق یہ وہی خطہ ہے جہاں عموری گروہ آباد تھا۔ رہتا تھا۔یہ یاد ر 

ابراہیم علیہ السلام کا بارہا حاران جانا، اسحاق ؑ کے لیے کنعانیوں می شادی سے منع کرتے ہوئے    ۔ ۵

حاران جانے کی تاکید کرنا اسی طرح سیدنا اسحاق  کی جانب سے  بھی اپنے بیٹے یقوب علیہما السلام کو اپنی قوم 

حاران بھیجن  شادی کے لیے  می 

30

کافی بات کے لیے  اس  یہ شہادتیں  کے    ،  السلام  ابراہیم علیہ  کہ  ہیں 



 2022 دسمبر- لائیجو شش ماہی تحقیقی مجلّہ علوم اسلامیہ-فہمِ اسلام

162 

اور  پھر یہ گروہ عموریوں کے ہمراہ شمالی  بین النہرین  می  اجداد کی  آبادی ابتدائی طور پر حاران می تھی 

 واقع اُر کی طرف گیا  ،جہاں  ابراہیم پیدا ہوئے ۔  

بین النہرین یعنی ان حقائق کی روشنی می یہ بات زیادہ  راجح لگتی ہے کہ آپ علیہ السلام شمالی  

موجودی ترکی کے سرحدی علاقے می ہی پیدا ہوئے تھے۔آپ علیہ السلام کا شہر اُر اس مقام پر تھا جہاں  

یہ شہر بالکل حاران کے ساتھ ہی واقع  بھی کہتے ہیں ۔Sanliurfaآج ترکی کا شہر عُرفہ موجود ہےجسے  

 آباد ہورہا تھا۔  ہے اور قدیم زمانے سے ہی اس راستے عموری گروہ کنعان می

 آتشِ نمرود کا واقعہ اور اثری شواہد  

تالمود می حضرت ابراہیم علیہ السلام کی جائے پیدائش کوثیٰ بتائی گئی ہے۔ بابلی  

31

مسلم لٹریچر    

اور حضرت عبداللہ بن عباس کی  روایت کے مطابقمثلاً حضرت علی  السلام   ابراہیم علیہ  یہاں  حضرت 

پر  پیدا ہوئےاور   ایک مقام  ڈالا گیاکوثا می  ۔آگ می 

32

تھا؟ سا  کون  بارے می مشرق    یہ مقام  اس 

’گائے لے سٹرینج‘‘   و مورخ  عالم  زبانوں کے مشہور  اور  تاریخ  کی  آفاق   (d.1933)وسطیٰ   اپنی شہرہ 

’’ ‘‘ می حوالہ دیتے ہیں کہ  دسویں صدی می   The Lands of the Eastern Caliphatکتاب 

سیا دان،  والے مشہور مسلمان جغرافیہ  النہرین می پیدا ہونے  ابن حوقل نے  بالائی بین  اور مصنف  ح 

یہاں راکھ کے قدیم ٹیلے دیکھے  جہاں آگ می جلانے کا انتظام کیا جاتا تھا۔ 

33

یہ راکھ اس کے مطابق اسی  

اس مقام کو آج بھی  جائے وقوعہ کی تھی جہاں سیدنا ابراہیم علیہ السلام کو جلانے کی جسارت کی گئی تھی۔

 کہا جاتا ہے۔  (Tell Abraham)تل ابراہیم 

اور بائیب سے ملتا ہے۔بائیب تصدیق کرتی ہے کوثا کے  یہاں ایک دلچسپ نکتہ ہمیں تاریخ 

تھا۔  لیا  بنا  دیوتا  اپنا   کو  والوں نے نیرگل  رہنے 

34

براہ  کا تعلق  دیوتا ہے جس  واحد  وہ  النہرین می  یہ بین 

و‘‘     راست آگ سے ہے۔ معنی ہیں جلانے  تھا جس کے  (Shuruppu)اسی نیرگل کا ایک اور لقب ’’شرپ ے

https://ur.wikipedia.org/wiki/%D8%AD%D8%B6%D8%B1%D8%AA_%D8%A7%D8%A8%D8%B1%D8%A7%DB%81%DB%8C%D9%85

تھا۔والا۔ ہی  کوثا  مرکز  کا  پجاریوں  کے   اس  اور  دیوتا  کہ نیرگل  ثابت ہے  بات  یہ  آثار قدیمہ سے 

35

 

قبل مسیح  کے بعد بطور دیوتا اس کی پرستش سمیری قوم می عام ہوئی۔چنانچہ کوئی بعید نہیں ہے کہ    3000

ابراہیم علیہ السلام سے مقابل  دعویٰ ترکی کے  کیا ہو۔اسی نیرگل کے پجاریوں نے ہی  کا ایک  اسی طرح 

شانلی عرفہ کے ایک علاقے کے بارے می بھی کیا جاتا ہے جہاں مسجدِ ابراہیم واقع ہے۔ لیکن یہاں سے  

کسی بھی قسم کے آثار ملنا ممکن نہیں  کیونکہ موجودہ دور می اس علاقے پر ایک وسیع و عریض جدید شہر  

ائی کرکے مزید کچھ دریافت کرنا محال ہے۔اگر کوئی ثبوت موجود بھی  تعمیر ہوچکا ہے اس لیے وہاں کھد 

 ہوگا تو آج وہ ہزاروں من مٹی اور کنکریٹ کے بوجھ می پوشیدہ ہے۔ 

وہ بتوں کی  اگر   دی کہ  والد نے انھیں دھمکی  ابراہیم علیہ السلام کے  قرآن مجید می  ہے کہ 

۔توہین سے نہ رکیں تو انھیں سنگسار کردیا جائے گا

36

وہ واحد    Lagashمی صرف   پورے بین النہرین    

سے   جانب  کی  حاکم  کے  جس  ہے  اوروکاجینا  2400مقام  کے  مسیح  می    (Urukagina)قبل  قانون 

می قبروں سے ایسی لاشیں    Lagashسنگساری کا ذکر ملتا ہے۔یہ بات بھی دلچسپ  ہےکہ قریبی علاقے   

ہے۔ گیا  جلایا  ہیں جنھیں  ہوئی  دریافت 

37

رسم    بعض   کی  جلانے  کو  مردوں  یہ  کہ  ہے  خیال  کا  ماہرین 

(Cremation)    کی وجہ سے ہے ، لیکن مورخین کی اکثریت  اس بات کو اصولی طور پر تسلیم کرتی ہے کہ

بین النہرین می مردوں کو جلانے کا کوئی رواج نہیں تھا کیونکہ وہاں لکڑی بھی عام دستیاب نہیں تھی۔ یہ  

علاقوں انھی  صرف  می   واقعہ  علاقے  بالائی  کے  فرات  شہر جنوب لیکن  ہے۔یہ  ہوسکتا  ہی کہیں  می 

ہے جو اس وقت برٹش     (Tablet)ہے۔ایک اور ثبوت بابلی سلاطین کی فہرست سے متعلق ایک قدیم  

کو جلایا گیا تھا۔    sihu-Simmasمیوزم می ہے۔ اس فہرست می لکھا ہے کہ بادشاہ  

38

اس سے معلوم 

 ی کے ابتدائی دور می جلانے کا رسم کسی نہ کسی سطح پر موجود تھی۔ ہوتا ہے کہ بابلی تہذ

ان سبھی تاریخی حوالوں کی روشنی می ہم کہہ سکتے ہیں کہ سیدنا ابراہیم علیہ السلام کی پیدائش  

وہ اپنے   کا آبائی وطن تھا لیکن بعد ازاں  خاندان  بین النہرین کے جنوب می ہی ہوئی تھی، اور یہیں آپ 

ان کی ہجرت حاران می باسانی   اسی وجہ سے  سمیت بین النہرین کے وسطی علاقوں می ہجرت کرگئے،  

اور وسطی علاقوں می   وہ بین النہرین کے شمال  داستانوں می ملتا ہے  ابراہیمی  ماحول ہمیں  ہوتی رہی۔ جو 

 پھلنے والی تہذی سے زیادہ مماثلت رکھتاہے۔ 

 تاریخ می نمرود  کا ذکر  

یا قرآن مجید کے مطابق   نام تارح   کا  والد  ابراہیم علیہ السلام کے  یا یہودی  سیدنا  آذر تھا ۔ آذر 

روایات کے مطابق تارح  پیشے کے اعتبار سے مجسمہ ساز اور اسی کا بیوپاری تھا۔  

39

 ۃ الصل   علیہ حضرت ابراہیم     

کو بت پرستی  اور شیطان کی پرستش چھوڑنے کی دعوت دی اور ایک  اپنی قوم    نے  آپ  تو  ہوئے  جوان السلام 

  ۔   دیے  توڑ  بت   سارے   کر   جا   می  گاہوں   عبادت  می  تاریک   کی   رات روز 

بت شکنی کے واقعے کے بعد تارح نے انھیں بادشاہ کے سامنے پیش کیا ۔ اور اسی نے آپ  علیہ  

رود بتایا گیا ہے ۔ مسلم  السلام کو  آگ می ڈالنے کی جسارت کی۔بائیب اور  
ِ

 

تالمود می اس بادشاہ کا نام ن

کا نام کہیں   ہ  اور مورخین نے بھی اسے نمرود ہی کہا ہے۔ لیکن قرآن کے متن می اس بادشاہ  مفسرین 

نہیں  بتایا گیا۔دلچسپ بات ہے کہ بین النہرین سے اس بادشاہ کا کوئی ریکارڈ نہیں ملا ہے، بادشاہوں کی جو 

 النہرین سے دستیاب ہوئی ہیں ان می نمرود نام کا کوئی بادشاہ نہیں گزرا۔ فہرست بین 

اُر نمو کی بگڑی ہوئی صورت ہے جو بین النہرین   بعض محققین کا خیال ہے کہ نمرود اصل می 

دورِ حکومت   کا  اس  بادشاہ گزرا ہے۔  تھا۔   2046قبل مسیح سے  2113می ایک 

40

اُر کی تیسری سمیری   

کا  موسس   ارُنمو کے بارے می قدیم  سلطنت  ۔    دور می اس کی حکومت انتہائی محدود تھی  اور  اپنے  تھا 

کتبات می حالات نہ ہونے کے برابر ہیں    ۔ مگر اس سے منسوب ہمیں ایک قانونی دستور ملتا ہے   جس می 

کی نسبت اُرنمو    ارنمو نے اپنی سلطنت کے لیے کئی عمدہ قانونی  شق متعارف کروائی تھیں۔ اگر اس دستور

کی جانب درست  ہے تو یہ اس کے فلاحی کارناموں کے پیش نظر یہ یقین کرنا مشکل ہے کہ ارنمو ہی نمرود 

ابراہیم علیہ السلام    (Ibbi-Sin)تھا۔ البتہ یہ بھی ممکن ہے ارنمو کے بعد اس کی اولاد می سے ابی سین  

کا  اس نے عموری گروہ کے خلاف کئی  ہو کیونکہ  کا کے مقابل  روائیاں بھی کی تھیں۔یہ سمیری سلطنت 

 قبل مسیح کے درمیان متعین کیا جاتا ہے۔  1940قبل مسیح سے  2028جس کا زمانہ  آخری بادشاہ تھا 

ل نے  شمالی عراق می ایک شہر بسایا تھا  
ے
تیرہویں صدی قبل مسیح کے ایک بادشاہ شل منصر او

 کو نمرود  کہا جاتا ہے ۔بعض لوگوں کو یہ غلط فہمی ہے کہ یہ اور یہاں عظیم الشان محل بھی تعمیر کیا۔اس شہر

شہر نمرود نے تعمیر کیا تھا، جبکہ امکان صرف اس بات کا ہے کہ اس بادشاہ کے کسی جانشین یا پیروکار نے   

 کا نام دیا ۔(Nimrud)اس شہر کو نمرود 

 ہے لیکن یہ لفظ نمرود  ہمارے خیال می نمرود نام سے کوئی بھی بادشاہ بین النہرین می نہیں

مرد ہے۔ نی کے معنی مالک اور بادشاہ کے ہیں جبکہ مرَد اس تہذی کے قدیم شہر کا نام ہے  -اصل می  نی 

اور   جو کوثا کے قری ہی  واقع ہے۔ یعنی آپ علیہ السلام کا یہ واقعہ قدیم شہر ’’مَردَ‘‘  سے تعلق رکھتا ہے 

 ود کہا گیا ہے۔ اس کے بادشاہ کو ’’نی مرَد‘‘ یا نمر 

 کنعان  اور مصر کی جانب ہجرت 

طرف  کی  رب  اپنے  کے(  کر  )ہجرت  کہا: می  نے  السلام(  )علیہ  ابراہیم  پھر 

۔ کی طرف ہجرت فرما گئے( جانے والا ہوں وہ مجھے ضرور راستہ دکھائے گا )وہ ملکِ شام 

41

 

 بائیب می ہے: 

ڑ کر چلا جا۔“ خدا وند نے ابرام سے کہا، اور اپنے لوگوں کو چھو  تو اپنے  ‘‘   تو اپنے ملک 

خا کر باپ کے  ڑ  کو چھو  ؤ ۔  ندان  دکھا  جا جسے می  کو چلا  و برکت عطا  ں  اس ملک  گا۔می تجھے خیر 

لوگ تیرے    پھر تیرے نام کو خوب شہرت دوں گا۔۔  اور تجھے ایک بڑی قوم بناؤں گا کروں گا۔ 

عا دینے کے لئے کریں گے  نام کا استعمال
ُ
۔ دوسرے لوگوں کو د

42

 

آ قوم  کی  ان  کہ  آیات می مذکور ہے  اللہ نے سیدنا  قرآنی  تو  لائی  نہ  ایمان  پر  السلام  پ علیہ 

بابرکت   اس  دیا۔  حکم  کا  ہجرت  جانب  کی  سرزمین  بابرکت  خاص  ایک  کو  السلام  علیہما  لوط  اور  ابراہیم 

(Blessed)  اسرائیلی تاہم  ہیں،  خاموش  احادیث  صحیح  اور  قرآن  می  بارے  کے  سرزمین کے تعین 

 اخذ کیا جاتا ہے کہ آپ علیہ السلام  نے اس علاقے کی جانب روایات اور عرب کی متواتر تاریخ سے یہی

کا جنوبی علاقہ ہے۔یہاں آپ اپنے خاندان سمیت آباد   ہجرت کی جو موجودہ مقبوضہ فلسطین )اسرائیل(  

 ہوئے۔ 

بائیب می اس امر کی صراحت  ہے کہ آپ علیہ السلام پہلے تین برس تک حاران می ہی رہے   

والد تاحال ان پر ایمان جہاں کے آپ کے   دار موجود تھے۔قرآن مجید کے مطابق ان کے  بہت سے رشتہ 

نہیں لائے تھے۔ 

43

اسی دوران آپ کا نکاح سارہ سے ہوا اور پھر آپ کو خدا کا حکم ملا کہ  کنعان کی طرف ہجرت  

کریں چنانچہ آپ رخِت سفر باندھ کراپنے خاندان اور حضرت لوط کے ہمراہ کنعان آگئے۔ 

44

 آپ کے  البتہ 

والدین تاحیات یہیں حاران می  مقیم رہے اور تالمود شہادت دیتی ہے کہ آپ بعد ازاں ان سے ملاقات کے 

 لیے دوبار حاران تشریف لائے اور پانچ سال قیام کیا مگر دوبارہ  کنعان لوٹ آئے۔ 

ا    زوجہ سارہ  ور بھتیجے لوط )علیہما اسی اثنا می کنعان می قحط سالی ہوئی جس کی وجہ سے آپ   کو اپنی 

السلام( کے ساتھ  عارضی طور پر مصر کی طرف جانا پڑا۔ غالباً اس کی وجہ یہی رہی ہوگی کہ سامی اقوام مصر کے 

مثلاً سرحدی علاقوں می آباد تھی جس کا ذکر  ہمیں  اس زمانے کے مصر کے اثری شواہد می بجا طور پر ملتا ہے۔ 

ایشیائی افراد کی عکاسی  کی گئی ہے جو کنعان  سے    37 فن پاروں می  بنی حسن کے قدیم مقبروں می منقش

پارے   یہ فن  ہیں  آرہے  ہیں۔  1890مصر می ہجرت کرکے  قبل مسیح کے 

45

اسی طرح قدیم مصری  

  1900می بھی سے کنعان سے مصر کی جانب ہجرت کا تذکر ہ ہے جس کازمانہ   (Sinuhe)داستان سنوحی  

گوئی   پیشن  کی  نفرتی  می  زمانے  اسی  ہے۔  مسیح  بھی    (The Prophecy of Neferti)قبل  می 

Amenemhet I (1975-1946BC)  سے منقول بیان می ایشائی مہاجرین کا ذکر ہے، گوکہ

گوئی ہے لیکن اس سے ہمیں اتنا سراغ ضرور ملتا ہے کہ اس زمانے می یہ یہ تاریخی ریکارڈ کے بجائے پیشن 

بادشاہ کنعان سے مہاجرین کی آمد کے حوالے سے متفکر تھا۔ 

46

 

برس لگ بھگ  500مصر اُس  زمانے می  فراعین کے زیِر تسلط تھا اور اہرام مصر کی تعمیر ہوئے بھی  

ن کرتی ہے کہ مصر می اس وقت کافرعون بہت ہی عیاش  بائیب اس موقع پر یہ واقعہ بیاگزر چکے تھے۔  

خوبصورت عورتیں اپنے پاس جمع کررکھی تھیں ۔ کی بہت سی    اور حسن پرست تھا۔ اس نے اپنی سلطنت

گئے تو انھیں یہ خوف لاحق ہوا کہ فرعونِ مصر    جب سیدنا ابراہیم علیہ السلام اپنی زوجہ سارہ کے ہمراہ مصر

کو حاصل کر سارہ  زوجہ سے کہتے ہیں کہ جب  حضرت  اپنی  وہ  گا، چنانچہ  نے کے لیے مجھے قتل کردے 

نہ   قتل  وہ  تاکہ  گا  بتاؤں  بہن  اپنی  تمہیں  بھی  می  اور  بتانا  بھائی  اپنا  مجھے  تم  تو  پکڑیں  تمھیں  مصری 

کریں۔ 

47

پ کی بعد ازاں وہ بادشاہ آپ کے اخلاق کریمہ سے متاثر ہوکر تائب ہو گیا اور اپنی بیٹی ہاجرہ کو آ

زوجیت می دے دیا۔اس امر کی نشاندہی کرنا دلچسپی سے خالی نہ ہوگا کہ بائیب کے مطابق اس واقعے کے  

برس کی خاتون کے بارے می یہ خدشہ رکھنا یقینا خلافِ   70برس تھیں۔  70وقت  حضرت سارہ کی عمر  

 حقیقت معلوم ہوتا ہے۔ 

فرعون نے سارہؑ کا ارادہ کیا تھا    مورخ ابن خلدون نے طبری کے حوالے سے لکھا ہے کہ جس

تھا۔  علوان  وہ سنان بن 

48

البتہ    ، ملتا   کوئی خاص پتہ نہیں  تاریخ می  بارے می مصری  اس فرعون کے 

می ایک  فرعون کا ادھورا     (Turin King List)می دریافت ہونے والے ایک پارچہ تورین    1802

بوسید   (Senen)نام س انتہائی  پارچہ  یہ  کی  لکھا ہے۔  بادشاہوں   مذکور  اس می  اور  ہے  ادھورا  اور  ہ 

تفصیل بھی تاریخ می ناپید ہے۔  

49

 لیکن یہ نام طبری کی روایت سے ملتا جلتا ہے۔ 

 خلاصہ کلام 

قرآن اور بائیب  می  جو  مقالہ ہذا می پیش کیے گئے مختلف شواہد سے یہ بات پیش کی گئی ہے کہ  

السلامقرائن   می    ابراہیم علیہ  بارے  کے  کی معاشرت  ان  اور  حالات  کی  بیان کیے گئے  کے  ان  ہیں، 

و شواہد سے مکمل طور پر ہوتی ہے۔ ابراہیم علیہ السلام  تصدیق آثار  وہ کردار جو  کی زندگی سے تعلق   نیز 

اثری   نام کی شہادتیں بھی  کا  رکھتے ہیں،  بین  النہرین کی مستند تاریخ کا حصہ ہیں، حتیٰ کہ آپ علیہ السلام 

چنانچہ تین بڑے مذاہب کے جدِ  شواہد سے مل چکی ہیں جن کے شواہد ہم نے مقالے می پیش کیے ہیں۔  

   دنیا کی تاریخ می ایک  روشن اور حقیقی شخصیت  ہیں۔ امجد ابراہیم علیہ السلام کوئی فرضی کردار نہیں بلکہ

 تجاویز 

اس مقالے می تحقیق کو سیدنا ابراہیم علیہ السلام کے سماجی پس منظر تک محدود رکھا گیا ہے  ۔  ۱

کرام علیہم  انبیاء  راہیں موجود ہی۔ بہت سے  کا  کام کرنے  اس موضوع پر مزید  ، تاہم محققین کے لیے 

 قدیم کتبات می موجود ہے۔ اس پر تحقیق کی جانی چاہیے۔ السلام کا ذکر 

بالعموم  انبیائے کرام کی تاریخ کے لیے ہمیں بائیب اور دیگر سامی صحائف کا سہارا لینا پڑتا ۔  ۲

بائیب کی تدوین و ترتیب بہت بعد می ہوئی ہے اور اس می تحریف بھی ایک  ہے۔ لیکن مسئلہ یہ ہے کہ  

مدد تو لے سکتے ہیں لیکن ہم انھیں  مجموعی منظر کو سمجھنے می ا اسرائیلی روایات سے ہم علمی حقیقت ہے؛ لہٰذ

مستند ذرائع سے ہم تک پہنچے  جو  بنانا چاہیے  انھی قرائن کو بنیاد  تاریخ کے تعین کے لیے  بنیاد نہیں بنا سکتے۔ 

 ۔  ہوں

تاریخ سے متعلق۳ قرآن مجید  کہ   رکھنا چاہیے  یاد  یہ  حوالے سے  قرآن کے  کوئی تفصیلی  ۔   

کتاب نہیں ہے اس لیے اس کتاب می پیغمبروں کے واقعات اسی قدر بیان کیے گئے ہیں جو ہماری نصیحت  

اور ہدایت کے لیے ہیں۔ البتہ ان واقعات می بہت سے مقامات پر کچھ قرائن موجود ہیں جنھیں سامنے  

 ہے۔ رکھتے ہوئے آثار قدیمہ می انھیں تلاش کرنے می مدد مل سکتی 

نئی ۴ بروز   روز  اور  ہیں  گزرے  ہی  برس  سو  ڈیڑھ  ابھی  کو  قدیمہ  آثار  می  وسطیٰ  ۔ مشرقی 

دریافت سامنے آرہی ہیں جبکہ ماضی کے ہزاروں سربستہ  راز اب بھی منوں مٹی تلے دفن ہیں ۔ اگر کسی  

تو ہم   الحال میسر نہیں ہے  ریکارڈ ہمیں فی  بارے می  کوئی تاریخی  واقعے کے  یا  انکار  شخصیت  کا مکمل  اس 

انتظار کرنا چاہیے کہ مزید شواہد ہمارے   اس کے لیے تحمل  سےکام لیتے ہوئے  نہیں کرسکتے ۔بلکہ ہمیں 

 سامنے آتے رہیں۔ 

انتہائی مفقود  ۵ رجحان  کا  استفادے  اردو کتب می جدید تحقیقات سے  بالعموم  ہاں  ۔ہمارے 

سے پہلے کی ہیں، ظاہر ہے    1960وہ بھی کم از کم  ہے۔ اکثر کتب می جن جدید تحقیقات کا حوالہ ہوتا ہے  

زیادہ بدل چکے  اس زمانے کے بعد بھی بے تحاشا شواہد  مزید دریافت ہوئے ہیں جن سے نتائج بہت  کہ 

ہیں۔چنانچہ ایک محقق کے لیے ضروری ہے کہ وہ بار ہاں نئی تحقیقات کا جائزہ لیتے رہے اور اپنی تحقیق کو  

Upto date   رکھے۔ 

آثارِ قدیمہ سے دریافت ہونے والے شواہد  کا زمانۂ تاریخ کاربن ڈیٹنگ کے  ذریعے متعین  ۔  ۶

  تعین   کا  عمر    کی   ءاشیا  مواد سے بنی  تیپودوں اور نامیا  ینماہرکے    یمہہے جو آثار قدذریعہ  اہم    یہ  کیا جاتا ہے۔

 ہے  کہ کاربن ڈیٹنگ کے  اس سائنسی نعمت کے باوجود یہ ایک  حقیقت  ۔استعمال کرتے ہیں  کرنے کے لیے

وہ بالکل حتمی نہیں ہوتی، بلکہ اس می   کا فرق   200سے    100ذریعے جو تاریخ متعین کی جاتی ہے  برس 

واقع ہوسکتا ہے کیونکہ اس می جن بنیادوں پر عمر کو پرکھا جاتا ہے اس پر مختلف ماحول جدا جدا طریقے می  

گ اثر انداز ہوتے ہے۔کارنیل یونیورسٹی کے  پر

 

ي

 

ي ی
م
نے ایک تفصیلی   (Strut W. Manning)وفیسر 

